
൭൫

വരെ സൂക്ഷിച്ച വീട്ടുകൊൾവിൻ നല്ല വൃക്ഷം നല്ല ഫലങ്ങളെ
 തരുന്നു ആകാത്ത വൃക്ഷം ആകാത്ത ഫലങ്ങളെ തരുന്നു. ഫലം
 നൊക്കി വൃക്ഷം തിരിച്ചറിയെണ്ടു കൎത്താവെ കൎത്താവെ എന്ന പ
റയുന്നവരെല്ലാം സ്വൎഗ്ഗരാജ്യത്തിലെക്ക പ്രവെശിക്ക ഇല്ല സ്വൎഗ്ഗസ്ഥ
നായ എന്റെ പിതാവിന്റെ ഇഷ്ടം ചെയ്യുന്നവനത്രെ പ്രവെശി
ക്കും എന്റെ വചനങ്ങളെ കെട്ട അനുസരിക്കുന്നവൻ തന്റെ
 വീട ഒരു പാറമെൽ പണി ചെയ്ത ബുദ്ധിമാനായ മനുഷ്യനൊ
ട സദൃശനാകുന്നു മഴവെള്ളങ്ങൾ വൎദ്ധിച്ച വീട്ടിന്മെൽ അലച്ചാ
ലും കാറ്റുകൾ അടിച്ചാലും പാറമെൽ സ്ഥാപിച്ചിരിക്കകൊണ്ട അ
തെ വീഴുകയില്ല വചനം കെട്ട അനുസരിക്കാത്തവൻ മണലിന്മെ
ൽ വീട പണിചൈത ഭൊഷനായ മനുഷ്യനൊട തുല്യനാകുന്നു
 മഴവെള്ളങ്ങൾ വൎദ്ധിച്ചലെച്ച കാറ്റടിക്കുമ്പൊൾ അത വീഴുമ
ല്ലൊ അതിന്റെ വീഴ്ച എത്രയും വലുതായിരിക്കും എന്ന പറെക
യും ചൈതു.

൧൦ യെശു ചെയ്ത അതിശയങ്ങൾ.

യറുശലെം സമീപത്ത വെത്ഥെസ്ദ എന്ന കുളത്തിലെ വെള്ളം
 രോഗശാന്തിക്ക എത്രയും വിശെഷമായിരുന്നു ദൈവശക്തിയാൽ
 ആ വെള്ളം കലങ്ങുമ്പൊൾ യാതൊരു രൊഗി എങ്കിലും മിമ്പെ അ
തിൽ മുഴുകിയാൽ സൌഖ്യം വരും. അവിടെ ധൎമ്മിഷ്ഠന്മാർ ദീന
ക്കാൎക്കു വെണ്ടി അഞ്ചു മണ്ഡപങ്ങളെ ഉണ്ടാക്കിയിരിക്കകൊണ്ട പ
ല രൊഗികളും വെള്ളത്തിന്റെ കലക്കമുണ്ടാകുമ്പൊൾ മുഴുകെണ്ട
തിന്നായി കാത്തിരുന്നു യെശു യറുശലെമിൽ പെരുനാളിന്ന വന്ന
 ദീനക്കാരെ കാണ്മാൻ വെത്ഥെസ്ദയിൽ പൊയപ്പൊൾ മുപ്പത്തെ
ട്ടു വൎഷം രൊഗിയായി കിടന്നൊരു മനുഷ്യനെ കണ്ടു നിനക്ക
 സ്വസ്ഥനാവാൻ മനസ്സുണ്ടൊ എന്ന ചൊദീച്ചാരെ അവൻ കൎത്താ
വെ ൟ വെള്ളത്തിൽ കലക്കമുണ്ടാകുമ്പൊൾ എന്നെ കുളത്തിൽ
 കൊണ്ടുപൊവാൻ ആരും ഉണ്ടാകുന്നില്ല പണീപ്പെട്ട ഞാൻ തന്നെ
 പൊവാൻ തുടങ്ങിയാൽ ഉടനെ മറ്റൊരുത്തൻ  വെള്ളത്തിൽ ഇറ
ങ്ങി മുഴുകുന്നു എന്ന പറഞ്ഞശെഷം യെശു നീ എഴുനീറ്റ നിന്റെ
 കിടക്ക എടുത്ത നടക്ക എന്ന കല്പിച്ചപ്പൊൾ അവൻ എഴുനീറ്റ
 കിടക്ക എടുത്ത നടന്ന സ്വസ്ഥനായി വരികയും ചൈതു. പിന്നെ
 യെശു കഫൎന്നഹൂം പട്ടണത്തിലെക്ക വന്നപ്പൊൾ രൊമശതാധി
പൻ തന്റെ പ്രിയനായ വെലക്കാരന ദീനം പിടിച്ച മരിപ്പാറാ
യപ്പൊൾ അവനെ സൌഖ്യമാക്കെണമെന്ന ചില യഹൂദമുഖ്യന്മാ
രെ അയച്ചു അവർ യെശിവിനെ കണ്ട ശതാധിപൻ നമ്മുടെ ജാ
തിയെ സ്നെഹിച്ചു ഞങ്ങൾക്ക ഒരു പള്ളിയെ തീൎപ്പിച്ചിരിക്കകൊണ്ട
 അവനെ വിചാരിച്ച രോഗശാന്തി വരിത്തി കൊടുക്കണമെന്ന
 അപെക്ഷിക്കയാൽ യെശു അവരൊടുകൂടെ പൊകുമ്പൊൾ ശതാ
ധിപൻ തന്റെ ഇഷ്ടന്മാരെ അയച്ച കൎത്താവെ നീ വീട്ടിൽ വരു
വാൻ ഞാൻ യോഗ്യനല്ല ഒരു വാക്ക കല്പിച്ചാൽ എന്റെ വെല
ക്കാരൻ സ്വസ്ഥനാകും ഞാനും അധികാരത്തിൻ കീഴിലുള്ള ഒരു
 മനുഷ്യൻ ആകുന്നു എന്റെ കീഴിലും പട്ടാളക്കാരുണ്ട ഞാൻ ഒരു
 ത്തനൊട പൊക എന്ന പറഞ്ഞാൽ അവൻ പൊകുന്നു മറ്റൊG2

